
Annotatsiya

Ushbu maqolada sezish oddiy psixik bilish jarayoni hisoblanib, moddiy
qo’zg’atuvchilarning muayyan retseptorlarga bevosita ta’sir etishi orgali mavjud
olamdagi narsa va hodisalarning ayrim xususiyatlarini, shuningdek, inson
organizmining ichki holatlarini aks ettirishdan iborat ekanligi hagida fikr bildiriladi.
Kalit so’zlar: Sezgi, psixologiya, periferiya, retseptor, afferent, efferent,
interoretseptiv, ekstroretseptiv, proprioretseptiv

Sezgi biosfera va neosferada harakatlanuvchi jamiki narsalarning, xoh mikro,
xoh makro tuzilishidan qat’iy nazar, sezgi organlariga ta’sir qilish natijasining
sodda obrazlar, timsollarning ayrim tarkibiy xususiyatlar sifatida aks etishidir. Inson
atrof-muhitdagi moddalar shaklini, harakatlar ko’rinishini, ularning xossalarini
0'ziga x0s xususiyatlarini sezgi organlari yordamida biladi.

Sezgilar to’g’risidagi ilmiy ta’limotlarga ko’ra narsa va ularning xossalari,
tarkibiy qismlari, xususiyatlari, shakllari, harakati birlamchi hisoblanib,
sezgilarning o’zi esa tashqi va ichki qo’zg’atuvchilarning sezgi a’zolariga ta’sir
ko’rsatishining mahsulidir. Ma’lumotlarga qaraganda, sezgilar moddiy
borligning, vogelikning hagqoniy tasvirini namoyon giladi, binobarin, moddiy olam
qanday ko’rinishga, shaklga, xususiyatga ega bo’lsa, ular xuddi shundayligicha
0’zgarishsiz aks ettiradi.!

Psixologiyada  sezgilarning  fiziologik  asosini  va  mexanizmlarini
go’zg’atuvchining o’ziga mutloq mos bo’lgan analizatorlar ta’siri natijasida yuzaga

keluvchi asab jarayoni, uning tizimi, tuzilishini tashkil qiladi. Fiziolog va

psixologlarning ta’limotlariga ko’ra, analizator uch o’zaro uzviy uyg’unlikka ega
bo’lgan tarkibiy gismlardan iborat. Sodda qilib aytganda, mazkur tarkiblar quyidagi
ketma-ketlikda tuzilgandir:

D tashgi kuch-quvvatni asab jarayoniga aylantirib beruvchi periferiya
qismdan, ya’ni retseptordan;

2) analizatorlarning periferiya qgismini markaziy qism bilan bog’lovchi afferent
(markazga intiluvchi asab tolasi),o’tkazuvchi asab yo’llaridan;

3) periferiya  gismlaridan  keluvchi  nerv  impulslari  gayta ishlanuvchi
analizatorlarning miya po’stlog’idagi qismlaridan iboratdir.

Boshgacha aytganda, periferik nervlarning uchlari (ko’z, quloq, teri, burun
kabilar), ta’sirotni eltuvchi (afferent), javob qaytaruvchi (efferent) nerv tolalari,
analizatorlarning orga va bosh miya markazlari analizatorini tashkil giladi.

Jahon psixologiyasi fani so’nggi yutuqlari hamda atamalariga garaganda
sezgilar quyidagicha tasniflanadi (ushbu tasniflanishning dastlabki ko’rinishi ingliz
olimi Ch.Sherringtonga tegishlidir):

1) tashqi muhitdagi narsa va hodisalarning xususiyatlarini aks ettirishga
moslashgan hamda retseptorlarga gavdaning tashgi gismiga joylashgan sezgilar,
ya’ni eksterio-retseptiv sezgilar (retseptorlar);
2)ichki a’zolar holatlarini namayon etuvchi hamda retseptorlari ichki a’zolarida,
to’qimalarida joylashgan sezgilar, ya’ni interoretseptiv sezgilar;

3) gavdamiz va tanamizning holati hamda harakatlari haqida ma’lumot beruvchi,
muskullarda, bog’lovchi paylarda, mushaklarda joylashgan sezgilar, ya’ni
proprioretseptiv sezgilar.

Birinchi turkum sezgilarni ko’rish, eshitish, hidlash, teri-tuyush, ta’m-maza
kabi turlar tashkil qgiladi. Ko’rish 380 dan 770 gacha millimikron diapazondagi
elektromagnit nurlardan iborat jarayondir. Eshitish esa tebranish chastotasi 16 dan to
20000 gacha bo’lgan tovush to’lginlaridan iboratdir. Ko’rish sezgilari bosh miya
po’stlog’ining orqa bo’lagida joylashgan bo’ladi. Eshitish sezgilari bosh miya

po’stlog’ining tepa burmasi gismidan joy egallagan. Teri-tuyush, harakat sezgilari
bosh miya po’stlog’ini markaziy burmasi orga gismidan o’rin olgandir.

A.R.Luriyaning fikricha, interoretseptiv sezgilar asl ma’nodagi sezgilar emas,
balki emotsiyalar bilan sezgilar o’rtasidagi oraliq sezgilar sifatida namoyon
bo’ladi. Psixologiyada mazkur sezgilarning sub’yektiv ravishda paydo bo’lishi yetarli
darajada chuqur o’rganilmagan, shu bois ular ,,noma’lum hislar" doirasiga kiritiigan.
Ular to’g’risidagi bilimlar bilan tanishish, o’zgarishlarni tekshirish ,kasalliklarning
ichki manzarasi"ni ifodalashda muhim o’rin tutadi. Ichki a’zolarning xastaligida
vujudga keluvchi mazkur holatlar ichki kasailiklarni tashxis gilishda alohida ahamiyat
kasb etishi turgan gap? (A.R.Luriya tadgiqotlaridan).

Bunday xususiyatli ixtiyorsiz sezgilar insonda juda erta uyg’onadi, shuningdek,
ularning ifodalanishi ham o’ziga xos shakllarga ega. Chunonchi, ular ,,0ldindan his qilish"
sifatida paydo bo’lib, hatto inson ularni ta’riflab berish imkoniyatiga qodir emas,
ko’pincha ushbu kechinmalar tushda ayon berib, qaysidir kasallik xurujidan darak beradi,
xolos.

Ular insonning kayfiyatida, emotsional reaksiyalari o’zgarishida ko’zga
tashlanadi, shu tufayli bola xatti-harakatining keskin o’zgarishiga sabab bo’ladi.
Chunki, bola 0’z tana a’zolaridagi ichki holatlarning o’zgarishini anglash, sezish, his
gilish uquviga ega emas, shu bois buni undagi xatti-harakatning umumiy o’zgarishidan
sezish mumkin. Bu hodisaga misol tarigasida quyidagi vogelikni keltirish mumkin: bola
0’z ichki interoretseptiv sezgilarini namoyish qilish maqsadida ,,kasal" bo’lib qolgan
qo’g’irchog’ini parvarish gila boshlaydi.

Interoretseptiv sezgilarning ob’ektiv ahamiyati juda yuqori, chunki ular ichki
jarayonlarning o’zaro o’rin almashish balansini ta’minlab turish asosi hisoblanadi.
Boshqacha aytganda, ular organizmdagi jarayonlarni o’zaro o’rin almashib turishining
gemostazi (barqarorligi) deb ataladi. Ichdan paydo bo’ladigan signallar xatti-harakatni
vujudga keltiradi, stress, zo’riqish, affekt holatlarini yo’qotishga, pasaytirishga, paydo

bo’layotgan mayllarni esa qoniqtirishga yo’naltiradi. Oqibatda, tana ichki a’zolari

2 JNlypua A.P. A3bIK 1 co3HaHme. — M.: MNMpoceeweHne, 1979. -320 c

35


http://www.confrencea.org/

12%-TECH-FEST-2023

International Multidisciplinary Conference

Hosted from Glasgow | England

www.confrencea.org 30th December, 2023

faoliyatining izdan chigish holati yuz berishi mumkin. Shu sababli tibbiyot
psixologiyasida interoretseptiv sezgilar ham muhim o’rin tutadi. Somatik va visperal
jarayonlar, ruhiy holatlar o’rtasidagi munosabatlarni o’rganish imkonini yaratadi.

Proprioretseptiv sezgilar tana dvigatel apparatining va gavdaning fazodagi
holati to’g’risida signallar bilan ta’minlab turadi. Ular inson harakatining
regulatorini va afferent asosini tashkil giladi.

Periferik retseptorlar muskullarda, paylardava bo’g’imlarda joylashgan bo’lib,
maxsus tanacha shakliga egadir. Mazkur tanachalar Puchchini tanachalari deb
ataladi.

Psixologik ma’lumotlarga ko’ra, gavdaning fazodagi holati sezgirligi statik
sczgilarda o’z ifodasini topadi. Uning markazi ichki qulog kanallarida joylashgan
bo’lib, o’zaro bir-biriga perpendikular bo’shligda tutash holatda yotadi. Masalan,
bosh holatining o’zgarishi quyidagi sxemaga binoan amalga oshadi:

a) o’zgarish endolimfa suyuqligiga bog’liq qo’zg’aladi;
b) eshitish nervi;

d) vestibulator nervi;

e) bosh miya po’stlog’ining chakka bo’Imasi;

f) miya apparatiga o’tadi.

Masalan, karlarning tovushlarni idrok qgilishi, pianinoni ushlab turish, pol yoki
mebelning harakati kabilar. Odatda, vibratsion sezgirlik intermodal sezgi deb ham
nomlanadi. Intermodalning boshga bir ko’rinishi mana bunday holatda namoyon bo’ladi:

a) hid, ta’m va maza sezgilarida;

b) o’ta kuchli tovushda, o’ta yorug’likda;

d) tricheminal, ya’ni uch xil ta’sirning uyg’unlashgan, integrativ holati va shu
kabilarda.

Sezgining o’ziga xos bo’lmagan shakli — terining foto sezgirligi, ya’ni
ranglarning nozik jilolarini ajratish hamda qo’l uchlari bilan sezish orqali ro’yobga
chigadi. Terining foto sezgirligi A.N.Leontyev tomonidan kashf gilingan bo’lib, bu

narsa ko’pgina holatlarga oqgilona yondashish imkoniyatini vujudga keltiradi. Ushbu

kashfiyot qo’l uchiga yashil va qizil rangli yoruglik yuborish orgali dunyo yuzini
ko’rgan. Rang signallarining og’riq qo’zg’atuvchilar bilan munosabati giyosiy jihatdan
olib garalganda, insonni faol mo’ljal olish jarayonida uning qo’l uchi terisiga kelib tu-
shadigan rang-nurlarini farqlashga o’rgatish mumkin ekan.

Psixologiya fanida terining foto sezgirligining tabiati hali yetarli darajada
o’rganilmagan. Shunga qaramay, talamitik sistema va po’stloq ostining qo’zg’alganida
asab tizimi hamda teri ektodermlaridan kelib chiggan va atrofga yoyilgan rudimentlar—
yorug’lik sezish elementlari maxsus sharoitda muvaffaqiyatli harakat qiladi. Ko’pincha
,,oltinchi tuyg’u, hissiyot" sharofati bilan insonning “‘masofa'ni sezishi, ko’r odamlarda
to’signi his qilishi ushbu jarayon uchun yorgin misol bo’la oladi. Ehtimol, yuz
terisining issiq havo to’lqinlarini idrok qilish, to’siq oralig’ida mavjud bo’lgan
tovush to’lqinlarini o’zida aks ettirish terining foto sezgirligini ilmiy jihatdan

izohlashga muayyan asos bo’lib Xizmat gilishi mumkin.

